
A presentaciéon a consulta publica do anteproxecto de Lei do Clima de Galicia é
unha boa noticia, pois tratase dun paso mais no camifio de dotar por fin ao noso
pais dunha lei climatica propia que contribua a reforzar a loita contra a crise
climatica, para a cal é crucial o que se faga (e deixe de facer) no que resta da
presente década.

Lamentabelmente, o texto do anteproxecto feito publico para a presentacion de
suxestions (https://ficheiros-web.xunta.gal/transparencia/normativa-
tramitacion/cmatv/CMATV-lei-clima-galicia-gal.pdf) ten un contido escaso e falto
de concrecién, no que se renuncia a formular obxectivos cuantificados. E
significativo que 0 40% do texto presentado se dedique a unha prolixa exposicion
de motivos, reservando o 60% restante a desenvolver un articulado con notabeis
lagoas.

Na sua version actual a Lei do Clima apenas reforzaria a hoxe feble politica
climatica autondmica, para o que seria necesario unha lei moito mais completa
e ambiciosa. O unico obxectivo climatico definido non é outro que atrasar a
neutralidade climatica ao horizonte 2050, cando parece factibel lograla en 2040
ou incluso antes. Este obxectivo a longo prazo € o unico recollido no
anteproxecto, que non se compromete con obxectivos de reducion sectoriais e a
mais curto prazo.

Son certamente poucas as novidades de certo relevo que achegaria a proposta
de Lei do Clima de Galicia: o establecemento dos orzamentos de carbono para
periodos de cinco anos, a introducion da perspectiva climatica na elaboracion
dos orzamentos e plans publicos, a creacién dun Consello Galego do Clima
como 6rgano de caracter consultivo ou un certo impulso a contratacion publica
verde e a descarbonizacion do sector publico.

Pola contra, son moitas e importantes as carencias en relacion a cuestions como
a definicion de obxectivos enerxéticos e de reducion de emisions, a
determinacion de medidas sectoriais para a mitigacion e adaptacion ao cambio
climatico, a fiscalidade verde, a transicion xusta, a educacién ambiental, a
participacion cidada ou o fortalecemento da capacidade de xestion da Xunta en
materia climatica. Tamén é destacabel que se desaproveite a Lei do Clima para
acelerar e democratizar a transicidén enerxética.

Durante o proceso de consulta publica previa da Lei do Clima, en marzo de 2022,
o Observatorio Galego da Accion Climatica (OGACLI) presentou diversas
suxestions, das cales s6 a proposta de estabelecer orzamentos de carbono foi
incorporada ao anteproxecto (https://ogacli.org/2022/03/25/por-unha-lei-do-
clima-de-galicia-ambiciosa/).

No presente documento reiteramos as suxestions presentadas na consulta
previa e presentamos outras novas que se expofien a continuacion.



ARTIGO

SUXESTION

Exposicion
motivos IV

de

A afirmacion de que a Estratexia Galega de Cambio
Climatico e Enerxia 2050 non inclue obxectivos intermedios
de reduciéon a 2030 é incorrecta. Na taboa 2 da Estratexia
(paxina 24) formulase o obxectivo de reducion de -24,6%,
referido a emisions brutas, obxectivo modesto que xa foi
superado en 2019 (-25,5%), no mesmo ano da aprobacion
da Estratexia, debido a caida na producion eléctrica con
carbon.

Afirmase que “os datos da avaliacion do primeiro ano de
aplicacién do Plan Rexional (Integrado de Enerxia e Clima)
amosan que Galicia xa estd a cumprir os obxectivos
marcados pola UE”, o que obviamente é falso se se refire
aos obxectivos para 2030. Ademais, suponse que existiran
avaliacions anuais mais recentes, pois o Plan cubre o
periodo 2019-2023, polo que estrana a referencia s6 a
avaliacién do primeiro ano de aplicacion.

Afirmase que “o esforzo de reducion das emisions esta a
converxer coa media da UE en maior medida que o
conxunto de Espafia” mais non se menciona que as
emisions por habitante de Galicia (7,1 toneladas de CO2eq
en 2021) son superiores a media espafola (6,1).

Na referencia a evolucion das emisiéns brutas de gases
de efecto invernadoiro en 1990-2021 deberia aclararse
que a reducién do 34% en 2021 con respecto a 1990 foi
debida de forma case exclusiva ao sector enerxético (-
9.556.910 toneladas de CO2eq, -81,3%), sendo
determinante para iso a instalacion de parques edlicos
a partir de finais da década de 1990 e o descenso da
xeracion eléctrica con carbén posibilitado
precisamente polos parques edlicos, ainda que a custa
de impactos sobre a biodiversidade e a paisaxe que se
poderian ter minimizado en moita maior medida.

Neste sentido, a Lei do Clima deberia ter moi en conta o
caracter estratéxico para a reducién drastica das
emisions en Galicia que ten o sector edlico, pois compre
un forte crecemento adicional da potencia edlica durante os
préximos anos que, a dia de hoxe, non parece nada seguro
que se vaia materializar, malia o aluvion de proxectos
presentados para a sua tramitacién nos ultimos anos. Para
contribuir a que iso non aconteza, a Lei do Clima poderia
axudar a corrixir as importantes eivas sociais e




ambientais existentes na politica galega (e espafiola) de
impulso a enerxia edlica. Carencias que estan a favorecer
e a xustificar en parte a accibn de colectivos
“antimacroedlicos”, que constitien xa un obstaculo nada
menor a accion climatica en Galicia.

Da mesma forma que se fai para a capacidade de absorcion
deberiase recoller a evolucion das emisions en 2021 con
respecto a 2020 e non sé a 1990. E destacabel que en 2021
aumentaron o 3,3% en comparacion con 2020.

TiTULO PRELIMINAR

Artigo
Obxecto

Modificar o apartado a) para adiantar polo menos 10 anos
o obxectivo da neutralidade climatica, procurando
acadala no ano 2040, a mais tardar, e non no 2050.
Tratase dun obxectivo factibel e alinado coa xustiza
climatica que deberia ser asumido non s6 por Galicia sendn
tamén polo Estado espafiol e a UE mais que Galicia esta
en mellores condicions para atinxir, incluso con anos de
adianto.

Artigo
Finalidades

No apartado a) non se establecen obxectivos
cuantificados de reducién das emisions de gases de
invernadoiro, en contraste con outras leis climaticas
autondmicas como, por exemplo, a Lei 6/2022 do cambio
climatico e a transicion ecoloxica da Comunidade
Valenciana (artigo 16.1). A lei deberia estabelecer un
obxectivo de reducion das emisions brutas de polo
menos o 65% para 2030 e do 95% para 2040.

A concepcion da transicion xusta recollida no apartado
b) non ten en conta as suas dimensions global e
interxeracional. A ftransicion ecoldxica tamén debe
contribuir a restituir a débeda ecoldxica contraida co Sur
global e a proporcionar un futuro digno as xeraciéns futuras.

Proponse cambiar a redaccién do apartado c) pola
seguinte: Garantir a transicion cara a un sistema
enerxético 100% renovabel, eficiente, descentralizado,
democratico e co minimo impacto negativo posibel
sobre a biodiversidade e a paisaxe.

Incluir tres novas finalidades:

-Impulsar a participacion cidada na elaboracion e
avaliacion das politicas climaticas.




-Promover o incremento da iniciativa publica e cidada
na producion e a comercializacion da enerxia.

-Contribuir & mitigacion e adaptacion ao cambio
climatico dos paises empobrecidos.

Incluir como tal o principio de xustiza climatica. Na
redaccion actual consideramos que soO esta parcialmente
incluido.

Na definicion de Comercio de Dereitos de Emisidéns debe
considerarse que se aplica principalmente a emisions de
diéxido de carbono mais tamén a emisions doutros gases
de efecto invernadoiro.

A definicion de Gases de Efecto Invernadoiro esta mal
redactada e non semella a mais acaida a unha lei.
Proponse mudala por: “os gases regulados pola
Convencion marco das Nacions Unidas sobre cambio
climatico”.

A definicion de Neutralidade Climatica non parece correcta
pois entendemos que confunde emisions brutas (sen “usos
do solo, cambios do uso do solo e silvicultura”, sector no
que tefien lugar as absorciéns de COz2) con emisiéns netas
(con “usos do solo, cambios do uso do solo e silvicultura®).
A neutralidade climatica implica emisions netas cero ou,
mellor ainda, negativas.

Proponse mudar a definicion de Pegada de Carbono,
aplicada no texto s6 a organizacions, por estoutra: “Total
das emisidns de gases de efecto invernadoiro asociadas a
paises, organizacions, eventos ou actividades ou ao ciclo
de vida dun produto ou servizo”.

Proponse incluir a definicion de Xustiza Climatica.
Suxirese a seguinte: Enfoque da transicion ecoldxica que
considera e aborda as desigualdades nas emisions de
gases de efecto invernadoiro e na asuncién das
consecuencias negativas da crise climatica existentes hoxe
entre as persoas, segundo o territorio no que vivan, o
xénero ou a clase social”.

Artigo 3.
Principios

Artigo 4.
Definicidons
Artigo 5. Da
ambicioén da
neutralidade
climatica

En relacion co apartado 1 deste artigo reiteramos que se
adiante o logro da neutralidade climatica a 2040, a mais
tardar.

Non parece ter sentido a redaccion do apartado 2, se € que
se refire a definicidn de obxectivos en materia de enerxias
renovabeis , pois a Xunta xa formulou obxectivos propios,
como é loxico. Os obxectivos de Galicia tefien que estar

alifnados cos establecidos para o conxunto de Espafia e da
UE mais non tefien porque coincidir con eles. De feito, é
desexabel que os superen, dado o enorme atraso na
transicion enerxética de moitos territorios espanois e
europeos.

Artigo 6. Da | A politica climatica de Galicia, como pais desenvolvido
politica climatica | que se ten apropiado, en maior medida do que lle
corresponderia por poboacion, tanto de recursos
enerxéticos foésiles como da capacidade de sumidoiro
global, impacta non sé na vida da cidadania de Galicia
senon tamén da mundial, o que deberia ser tido en
conta na redaccién do apartado 2 deste artigo.

TiTULO Il. POLITICAS DE MITIGACION E ADAPTACION

Ainda que se trata dunha critica extensibel a outros titulos
deste anteproxecto de lei, o contido do Titulo I, que deberia
ser a cerna da lei, resulta moi pobre. Boétase en falta
articulado que oriente a elaboracion de instrumentos
de planificacion contemplados na lei, definindo
medidas para a reducion das emisiéns e a adaptacién
a crise climatica por sectores (agricultura e gandaria,
biodiversidade, enerxia, infraestruturas, mobilidade,
urbanismo e vivenda, turismo, axuda aos paises
empobrecidos, etc). Tan so hai algun contido neste sentido,
moi escaso, nos artigos relativos a introducién da
perspectiva climatica na planificacion da mobilidade e do
urbanismo, no Titulo V.

Considerando que o 71,1% das emisiéns territoriais de
gases de efecto invernadoiro en Galicia proceden da
transformacion e do consumo final de enerxia fosil (2021),
€ moi importante que a Lei do Clima de Galicia fixe
obxectivos de reducién do consumo enerxético e de
desenvolvemento das enerxias renovabeis. Estes
deberian superar os contemplados na Axenda enerxética
de Galicia 2030 da Xunta'. Os obxectivos enerxéticos
principais para 2030 deberian ser unha reducién do
consumo galego de enerxia primaria do 40%, unha cota
do 70% de renovabeis no consumo de enerxia final e
unha producién eléctrica 100% renovabel, concretando
un plan de ruta para o cesamento da actividade das

1 A avaliacion do OGACLI sobre a Axenda enerxética de Galicia 2030 da Xunta pode consultarse
en https://ogacli.files.wordpress.com/2023/02/axenda-enerxetica-de-galicia-2030-unha-folla-de-
ruta-incompleta-cara-a-unha-galicia-gris-1.pdf.




centrais de gas fosil de Sabon e As Pontes, que estan a
cubrir boa parte do oco deixado polo carbén nos ultimos
anos, ante o escaso avance das enerxias renovabeis.

De especial relevancia seria que a lei concretase
medidas que contribuisen a un despregue rapido,
masivo, socialmente xusto e ambientalmente
responsabel das enerxias renovabeis, dada a enorme
importancia que isto ten para lograr unha reduciéon das
emisions alifada co Acordo de Paris. Os datos sobre o
crecemento da potencia renovabel en Galicia nos
ultimos anos son moi pouco satisfactorios,
particularmente no que respecta as renovabeis eléctricas,
que soO incrementaron a potencia instalada en 813 MW
(+11%) en 2013-2022, unha cifra moi inferior aos 6.207 MW
novos que cumpriria instalar en 2023-2030 s6 para cumprir
os obxectivos da Axenda enerxética de Galicia da propia
Xunta. Ao mesmo tempo, estase a rexistrar unha
importante conflitividade social en relacibn con novos
proxectos de parques eolicos terrestres e marifios e de
centrais hidroeléctricas reversibeis (estratéxicas para
almacenar electricidade renovabel) que non esta a ser
abordada debidamente polos poderes publicos.

A Lei do Clima de Galicia poderia ser un ambito apropiado
para impulsar un conxunto de linas de traballo e medidas
orientadas a acelerar e democratizar a transicion enerxética
como, por exemplo, as seguintes:

-Promocion das comunidades enerxéticas de
autoconsumo de enerxia renovabel.

-Obriga de incorporar enerxia solar fotovoltaica en
grandes parques de estacionamento e cubertas, no
marco dun plan de fomento do autoconsumo con
obxectivos por comarcas.

-A creaciéon dunha empresa publica galega para a
producion de enerxia renovabel.

-A ampliacion das zonas de exclusion de parques
eodlicos e fotovoltaicos mais ala da Rede Natura 2000,
paralelamente a definicion de zonas de
desenvolvemento prioritario nas que se facilite a stua
instalacion.

-A obriga de posibilitar a participacion da cidadania
nun minimo do 20% do capital dos proxectos de




enerxia renovabel de potencia superior a 10 MW,
priorizando a poboacion que vive na sua contorna.

-O establecemento dunha Mesa de Dialogo Social das
Enerxias Renovabeis, con participacion das plataformas
de persoas afectadas pola sua expansion.

-A fixacion dun obxectivo de limitacion das
exportacions de electricidade e de hidréxeno verde,
para reforzar o destino prioritario destes vectores
enerxéticos a descarbonizacion en Galicia (mesmo que non
poida ser un obxectivo legalmente vinculante, teria valor
politico e orientaria a planificacién enerxética galega).

Artigo 10.
Obxectivos das
politicas de
mitigacion

Cambiar a redacciéon do apartado 3 por esta: “Os
devanditos obxectivos tefien que ser congruentes co
escenario de neutralidade climatica previsto para
2040”.

Artigo 11. LifAas
estratéxicas de
mitigacion

A formulacion destas lihas estratéxicas é moi vaga e
non semella alinada coa finalidade de reducir
drasticamente as emisiéns recollida no anteproxecto.
Por exemplo, nunha area tan relevante como o transporte,
que actualmente lidera as emisidéns, sendo a causa do
26,2% (mesmo sen incluir o transporte maritimo e aéreo
internacional), propén “aumentar as alternativas
dispofiibles a favor dunha mobilidade sostibel”, algo
insuficiente para acadala se esa accidbn non vai
acompanada da restriciéon das alternativas non sostibeis.

Entre as lifias estratéxicas dunha politica de reducién de
emisions sustentabel e xusta deberian figurar o
decrecemento do consumo de enerxia e materiais; o
desenvolvemento responsabel das enerxias
renovabeis, nomeadamente da edlica, a solar, as bombas
de calor e o hidroxeno verde; a maior electrificacion
directa posibel do consumo de enerxia final apoiada en
electricidade 100% renovabel; o impulso da economia
circular-espiral; a reducion da mobilidade motorizada
e a potenciacion do transporte colectivo (agas o avion)
en detrimento do privado e do tren en detrimento da
estrada; a rehabilitacion enerxética das edificacions; a
conversion ecoléxica da producion agraria, gandeira e
pesqueira, sendo de especial importancia a reduciéon da
cabana de gando vacun; ou a promocién dunha
alimentacion saudabel baixa en proteinas animais e
baseada en produtos de proximidade.




Canto as medidas propostas para aumentar a absorcion de
diéxido de carbono, a de cuantificar as emisidns/absorcions
asociadas ao uso do solo parece obvia e superflua, na
medida en que xa existen datos procedentes da
desagregacion por comunidades autonomas do inventario
espafnol de emisibns, a menos que estes datos se
consideren pouco fiabeis. Neste eido, compre destacar que
unha posibel mellora da capacidade de absorcién nas
terras forestais pode ser ambientalmente problematica. As
terras forestais achegan a practica totalidade da
capacidade de absorcién de CO2 disponibel en Galicia,
debida en boa medida as plantaciéns de eucalipto. A
mellora da capacidade de absorcion non deberia
apoiarse nun aumento da producion de madeira de
eucalipto baseada nunha intensificacion insostibel
e/ou na ampliacion das superficies destinadas a esa
finalidade, pois iso teria un impacto negativo importante
sobre a diversidade bioléxica e os servizos ecosistémicos.
E, dado que resulta ecoloxicamente necesario reducir
sensibelmente a superficie actual ocupada por eucaliptais,
por exemplo, eliminando a sua presenza en zonas de alto
valor ecoloxico, ribeiras de rios ou areas moi proclives aos
incendios, unha xestion forestal realmente sustentabel
poderia mesmo levar a unha reducion significativa da
capacidade de absorcion, o que non deberia considerarse
negativo nestas circunstancias.

Novo capitulo

O anteproxecto ignora a fiscalidade verde, unha
importante ferramenta da politica climatica da que non se
deberia prescindir, por moito que a sua aplicacion poida ser
problematica e complexa. Lamentabelmente, A Lei estatal
7/2021 de Cambio Climatico e Transicidon Enerxética,
tampouco inclue ningunha medida neste campo,
limitandose a recoller unha disposicion adicional pola que
se crea un grupo de persoas expertas sobre o tema. Algo
que nin sequera fai a proposta de lei galega, ainda que
tamén en Galicia contamos con persoas expertas nesta
materia nas nosas universidades.

Deberia incluirse un capitulo sobre a fiscalidade verde
que cree e regule impostos de caracter finalista que
graven as emisions de gases de efecto invernadoiro e
contribuan ao financiamento da transicion cara a unha
economia baixa en carbono como, por exemplo, un
imposto sobre as emisions de CO:2 dos vehiculos de
traccidn mecanica ou un imposto sobre as emisions de
CO:2 e metano provenientes de instalacions.




Novo artigo

Proponse introducir un artigo que obrigue a Xunta a
elaborar unha Estratexia Galega de Transicion Xusta,
con medidas para contribuir & equidade no
desenvolvemento das politicas de mitigacion e adaptacion
a crise climatica, asi como a eliminacion da pobreza
enerxeética en fogares e transporte. En particular, abordara
o impacto en traballadores e traballadoras e a nivel
territorial do necesario e urxente declive do sector
enerxético fosil, para o0 que se acordaran Convenios de
Transicidon Xusta con outras administracions e axentes
sociais e economicos.

A transicion ecoldxica non sera xusta se ignora a dimension
global. A Lei do Clima debe obrigar a ter en conta o
principio da xustiza climatica no deseio da politica de
cooperacion ao desenvolvemento. A politica autonémica
nesta materia deberia incluir entre as suas prioridades o
acceso a enerxia renovabel, a adaptacion a crise climatica
€ a compensacion polas perdas e danos causados polo
noso exceso de emisidns acumuladas.

TITULO Ill. FORMACION, INVESTIGACION E SENSIBILIZACION SOBRE

CAMBIO CLIMATICO

Artigo 17. Da
alfabetizacioén en
cambio climatico

A educacién non formal da cidadania sobre a crise climatica
€ unha ferramenta fundamental da accién climatica,
imprescindibel para combater o negacionismo, tanto da
existencia do problema climatico como da necesidade e
urxencia das soluciéns destinadas ao combater. O labor
neste eido promovido até hoxe pola Xunta ten sido ben
limitado, baseado en iniciativas illadas e de escaso alcance.
A pobreza das medidas incluidas na lifia de actuacion
“Fomentar a sensibilizacion da cidadania en materia de
cambio climatico” do Plan Integrado de Clima e Enerxia
2019-2023 é boa mostra diso. Proponse introducir na Lei
do Clima a obriga da elaboracion dun Programa de
Comunicacién e Educacién sobre a crise climatica que
concrete as accions xerais recollidas na lei, e que formaria
parte do Plan Integrado de Clima e Enerxia.

TiTULO IV. GOBERNANZA E DIMENSION SOCIAL

Novo artigo

A aplicacion e seguimento das medidas contempladas no
anteproxecto, e mais ainda se se elevar a sua ambicion,
aconsellan a creacion dunha nova unidade administrativa
que aumente e concentre os medios da Xunta destinados




a loita contra o cambio climatico. Para iso, proponse a
creacion dunha Oficina Galega de Cambio Climatico, a
semellanza da espafiola e das doutras comunidades
autébnomas como Cataluia e Andalucia, que actuaria
como secretaria técnica e administrativa da Comisién
Interdepartamental para o impulso e coordinacion da
Estratexia Galega do Clima, adscribindose a conselleria
que ostente as competencias sobre cambio climatico.

Novo artigo

Proponse a creaciéon dun Comité de Persoas Expertas
para o Cambio Climatico, coa finalidade de asesorar a
Xunta, ao Parlamento e ao Consello Galego do Clima.
Estaria formado por sete persoas de recofiecido prestixio
profesional ou académico elixidas por unha maioria de tres
quintos polo Parlamento. Adscribiriase a conselleria
competente en materia de cambio climatico, que seria a
encargada de lle proporcionar os medios para desenvolver
0 seu traballo con total independencia. Entre as suas
funcions figuraria a de elaborar un informe anual sobre o
cumprimento dos orzamentos de carbono, a cuxo contido
integro teria acceso a cidadania a través da web do propio
Comité.

Novo artigo

Suxirese a creacion da Asemblea da Cidadania Galega
polo Clima, a semellanza da existente a nivel estatal
(https://asambleaciudadanadelcambioclimatico.es/), que se
ten revelado como un innovador e interesante mecanismo
de participacion social complementario doutros. A Lei
estatal 7/2021 de Cambio Climatico e Transicion
Enerxética, no seu artigo 39 sobre participacion publica,
establece que o Goberno “recomendara que se establezan
asembleas autondmicas e municipais”.

Artigo 25.
Alianza Galega
polo Clima

Non parece apropiado considerar a Alianza Galega polo
Clima (https://alianzagalegapoloclima.gal/gl) como un
instrumento de participacién social, entendida como
participacion no desefio de instrumentos de planificacion
publica, de acordo co artigo 24 do anteproxecto de lei. A
inclusion da Alianza Galega polo Clima na Lei do Clima
semella moi forzada, pois tratase dunha iniciativa
voluntaria participada case en exclusiva por empresas,
autoridades portuarias e a propia Xunta, na que, polo
menos até hoxe, €& dominante un compofente de
comunicacion, destinado a tentar mellorar a imaxe de
compromiso ambiental dos seus membros. Descofiécese a
existencia de memorias e informes que describan a sua
actividade e expofian os seus logros, documentacién que
non esta dispofiibel na web da Alianza, onde comprobamos

que na seccion de “recursos de interese” tan sé hai un
pequeno video publicitario da Xunta.

Suxirese a eliminacion deste artigo.

TiTULO V. PLANIFICACION CLIMATICA

Artigo 27.
Instrumentos de
planificacion

Non parece serio considerar de entrada por lei os Plans
de Accidén para a Enerxia Sostibel e Clima (PACES) de
cada un dos concellos adheridos ao Pacto das
Alcaldias para o Clima e a Enerxia
(https://pactodasalcaldias.gal/gl) como Plans de Accidn
municipais para o Clima e Enerxia Sustentabel
indicados no anteproxecto de lei (artigo 31).

O Pacto das Alcaldias € unha iniciativa interesante mais de
caracter voluntario, non regulada por lei e cun nivel de
esixencia para os concellos adheridos mais ben reducido.
Por outro lado, non se cofiece ningunha avaliacion dos
resultados logrados até o momento polo conxunto dos
PACES en vigor en Galicia que nos permita saber en que
medida estan a ser de utilidade.

Resultaria certamente estrafo validar un plan municipal de
accién climatica elaborado con anterioridade a entrada en
vigor da Lei do Clima sen avaliar que cumpre os requisitos
establecidos pola propia lei. O obxectivo da Lei do Clima
non deberia ser dar o visto e prace sen mais aos PACES
existentes sendn garantir que os plans municipais de
accion climatica son completos e eficaces.

Artigo 28.
Estratexia a
longo prazo

Incluir novo apartado: “A estratexia formulara
obxectivos de reducion da demanda enerxética e de
producion e consumo de enerxias renovabeis”.

Parece un contido necesario considerando que se trata,
como o seu nome indica, dunha estratexia de cambio
climatico e enerxia, polo que € de agardar que incorpore
obxectivos enerxéticos. Como xa se sinalou, para 2030 os
obxectivos enerxéticos principais deberian ser atinxir unha
reducion do consumo galego de enerxia primaria do 40%,
unha cota do 70% de renovabeis no consumo de enerxia
final e unha producion eléctrica 100% renovabel.

Artigo 29.
Orzamentos de
carbono

O apartado 4 afirma que os orzamentos de carbono
indicaran simplemente “a parte correspondente ao
conxunto de sectores cubertos polo comercio de dereitos
de emisidns e o conxunto de emisidns correspondentes a

sectores non cubertos por ese sistema”. Isto reduciria a sua
utilidade, polo que se propon que os orzamentos de
carbono definan o reparto de emisiéons para cada un
dos sectores, polo menos no relativo as emisidons
difusas.

No apartado 6 faise referencia a participacion na
elaboracién dos orzamentos de carbono dun “Comité
de Expertos sobre o Cambio Climatico” que non existe
na actualidade, nin se crea no articulado do
anteproxecto de lei, ainda que si se menciona na
exposicion de motivos, onde se afirma que o capitulo IV do
Titulo IV “aborda a dimension social abordando a creacion
dun consello asesor de expertos” (paxina 20). Sen embargo
nese capitulo non figura ningun artigo sobre a sua creacion,
que consideramos conveniente, como se indicou nunha
suxestion anterior.

No mesmo apartado 6 tamén se alude ao “Comité
Consultivo do clima”, que tampouco existe, supofiendo que
se refire en realidade ao Consello Galego do Clima previsto
neste anteproxecto de lei.

Artigo 30. Plans
Rexionais
Integrados

Incluir novo apartado: “A persoa titular da conselleria
competente en materia de cambio climatico presentara
anualmente ao Consello Galego do Clima e perante o
Parlamento un informe sobre o grao de cumprimento
do Plan Integrado de Enerxia e Clima. Este informe
farase publico no portal de accion climatica”.

Artigo 31. Plans
municipais

No apartado 1, estender a obriga de elaborar Plans
municipais de Accion para o Clima e Enerxia
Sustentabel aos concellos de mais de 10.000
habitantes, en lugar de 20.000. Coa redaccién actual da
lei e considerando a poboacion de 2022, esta obriga
afectaria a s6 24 concellos, nos que vive o0 54% da
poboacion galega, mentres que baixando o limiar a 10.000
habitantes, obrigaria a 57 dos 313 municipios galegos, nos
que reside o 71% da poboacién.

En relacion ao apartado 2 b), consideramos que a
elaboracién dun inventario local de emisiéns de gases
de efecto invernadoiro o mais rigoroso posibel e a sua
actualizacion periédica é fundamental para avaliar a
eficacia real dos plans municipais, polo que a
metodoloxia para a sua elaboracién deberia concretarse a
través dun desenvolvemento regulamentario da lei.

Substituir o texto do apartado 2 d) polo seguinte: “Medidas
de impulso a transicidn e eficiencia enerxética e mobilidade

12




sostibel, incluindo o impulso de comunidades de enerxia
renovabel, a electrificacion do parque municipal de
vehiculos e a creacion de Zonas de Baixas Emisions
(ZEBs) nos municipios de mais de 20.000 habitantes”.
Estas hoxe s6 son obrigatorias para municipios de mais de
50.000 habitantes.

Incluir no apartado 2 unha nova letra: Medidas para a
sensibilizacion e formacion en materia de cambio
climatico.

Modificar o apartado 6 para que os informes sobre o grao
de cumprimento dos plans municipais se tornen publicos
no portal da accion climatica regulado no artigo 26.

Artigo 33. Obrigar a incorporar a perspectiva climatica nas
Perspectiva normas orzamentarias anuais aos concellos de mais de
climatica nos 10.000 habitantes e non s6 aos de 20.000.

orzamentos

Artigo 34. Substituir a redaccion do apartado 3 c¢) por: “Unha
Perspectiva avaliacion das necesidades enerxéticas e a determinacion

climatica nos
instrumentos de

das medidas precisas para maximizar o aforro e a eficiencia
enerxeéticas e garantir a xeracion de enerxia renovabel”.

planificacion

Artigo 35. O apartado 1 non achega absolutamente nada.
Planificacion

enerxética Canto ao apartado 2, considerar que a “Axenda Galega

de Transicion Enerxética 2030” (descofiecemos a
existencia dun documento de planificacion con este nome
e supofiemos que o artigo se refire 4 Axenda enerxética de
Galicia 2030) esta axustada as previsions da lei cando
foi adoptada con anterioridade e non cumpriu o
indicado no artigo 34 parece xuridicamente incorrecto.
En todo caso é revelador da intencién politica da Xunta de
non revisar a Axenda enerxética de Galicia 2030
(https://www.inega.gal/enerxiagalicia/aega.html?idioma=qgl)
unha vez aprobada a Lei do Clima, a pesar de ser un ambito
tan importante na loita contra a crise climatica.

Entendemos que a Axenda enerxética de Galicia 2030
incumpriria o disposto no apartado 3 do artigo 34 do
anteproxecto, pois non precisa a composicion do mix
enerxético (s6 o fai parcialmente) a acadar en 2030 e non
informa sobre as emisions de gases de invernadoiro
asociadas a ese mix, co que descofiecemos en que medida
contribuiria & mitigacion da crise climatica. O escenario da
Axenda asume o logro da neutralidade climatica en 2050,

mais novamente non define con que mix enerxético e
emisions asociadas contribuiria a ese obxectivo.

Artigo 36.
Planificacion da
mobilidade

As medidas enunciadas, de caracter moi xeral, son
insuficientes para promover a mobilidade sustentabel,
faltando medidas tan relevantes como a reduciéon da
demanda de mobilidade motorizada, a diminucién do
numero, tamano e utilizacién dos vehiculos privados,
un cambio modal masivo baseado tanto no incremento
e abaratamento da oferta de transporte colectivo como
na restricion do uso de vehiculos privados, unha
moratoria indefinida na construcion de novas estradas
de alta capacidade, a modernizaciéon completa e a
ampliacion da rede ferroviaria ou a electrificacién do
parque de vehiculos.

Neste caso o anteproxecto de lei non fai referencia ao
principal documento de planificacion da mobilidade en
Galicia, a Estratexia Galega da Mobilidade
(https://estratexiagalegademobilidade.gal/gl/conece-a-
egm/documentos), talvez por non ter sido ainda aprobada.
Vale a pena salientar que os obxectivos de reducion das
emisions de gases de invernadoiro da proposta de
Estratexia Galega da Mobilidade non coinciden cos da
version actual da Estratexia Galega de Cambio Climatico e
Enerxia 2050, nin para 2030 nin para 2050, ainda que
ambas as duas son pouco ambiciosas?.

Artigo 38.
Accidns sobre o
patrimonio
publico

Entendemos que este artigo aplicase s6 a Xunta de Galicia
(e aos concellos de mais de 20.000 habitantes) polo que
se deberia estender a todas as administracions
publicas da Comunidade Auténoma de Galicia.

No apartado 1 a) deberiase excluir a coxeraciéon de alta
eficiencia da contratacion publica verde en relacion ao
patrimonio publico, xa que utiliza combustibeis fosiles.
Por outro lado, proponse engadir que as administracions
publicas abasteceranse, na medida do posibel, de enerxia
eléctrica renovabel a través do autoconsumo e de contratos
bilaterais con produtores de enerxia renovabel en territorio
galego.

No apartado 1 c) engadir que o prazo limite para a
substitucion de instalacions de calefacciéon e
refrixeracion e quentamento de auga existentes con
equipos obsoletos e/ou combustibeis fosiles por
outras que utilicen enerxias renovabeis sera 2035.

2 Alegacions do OGACLI & version inicial da Estratexia Galega de Mobilidade:
https://ogacli.files.wordpress.com/2023/04/alegacions-ogacli-egm.pdf.

No apartado 1 f) excluir da licitacion da subministraciéon
de turismos, motocicletas, furgbns e furgonetas os
vehiculos de baixas emisions e limitala sé aos libres de
emisions. Asemade deberia establecerse que toda a frota
publica deste tipo de vehiculos debera ser eléctrica en
2030. Engadir que no caso da adquisicion ou aluguer
doutro tipo de vehiculos que deban empregar combustibeis
fosiles priorizaranse aqueles de menor consumo.

Artigo 42.
Programas de
descarbonizacion
do sector
publico
autondmico de
Galicia

A obrigatoriedade de elaborar programas de
descarbonizacion deberia estenderse a todas as
administracions publicas da Comunidade Autdonoma de
Galicia.

TiTULO VI. SEGUIMENTO E AVALIACION

Artigo 48.
Inventario de
emisions

En principio, non se entende a necesidade da Xunta
dedicar esforzos a elaborar un Inventario galego de
emisions, existindo un Inventario espaiol elaborado
polo Ministerio para a Transiciéon Ecoléxica e baseado
fundamentalmente nas directrices do IPCC, do que se
poden extraer datos para Galicia. En calquera caso,
outras comunidades auténomas que tamén incluiron a
creacion de inventarios de emisions nas suas leis climaticas
limitanse a facer informes baseados nos datos
desagregados por comunidades autbnomas do Inventario
espafiol, caso de Andalucia, Catalufia ou o Pais
Valenciano, polo que talvez iso sera tamén o que pretenda
facer a Xunta. Sen embargo, a disposicion adicional
décima, que obriga a “elaborar e aprobar o regulamento do
inventario de emisidéns” convida a pensar o contrario.

O que si resulta moi conveniente, na liha do indicado
no apartado 3, é elaborar proxeccions das emisiéns de
Galicia considerando diversos escenarios compatibeis
co Acordo de Paris, isto é, tendo en conta unha
contribucion xusta de Galicia ao obxectivo da limitacion do
aumento da temperatura media global a 1,5 ou, como
moito, 2°C.

Asemade, é importante estimar as emisions de gases
de efecto invernadoiro vencelladas as exportaciéns e
importacions de Galicia, para conecer a evolucién das
emisions asociadas ao consumo en Galicia. Estas deben
considerarse un indicador tan relevante como as emisions
territoriais, que son as estimadas polo Inventario espanol.

DISPOSICIONS ADICIONAIS

Nova
disposicion

As Consellerias da Xunta de Galicia con competencias en
materia de enerxia e de cambio climatico, en colaboracién
coa Administracion Xeral do Estado e o operador do
sistema eléctrico, impulsara as medidas de transicion
adecuadas para o cesamento do funcionamento das
centrais de ciclo combinado de gas fésil das Pontes e
de Sabén en 2030, a mais tardar, sempre que fique
garantida a subministracién de enerxia eléctrica.

Nova
disposicion

A Xunta de Galicia elaborara a Estratexia Galega de
Transicion Xusta nun prazo non superior a dous anos
desde a entrada en vigor desta lei.

Nova
disposicion

A Xunta de Galicia deixara de ser accionista de
empresas de enerxia fésil nun prazo non superior a un
ano desde a entrada en vigor desta lei.

